
यस अध्यायको निम्ति पढ्नुहोस्: १ थेसलोनिकी ५:१÷११, उत्पत्ति ३:१५÷२४, यशैया १३:६÷९, लूका २१:३४÷३६, रोमी १:१८।
कण्ठ गर्नुपर्ने मूल पद: ×रातको होइन, हामी दिनको हौँ। त्यसकारण हामीले हाम्रा इन्द्रियहरूलाई बसमा राखेर हिँडौँ। विश्वासको कवच ओढौँ र प्रेमको पाताले हामीहरूको छाती छोपौँ। मुक्तिको आशालाई टोप अर्थात् हेलमेट जस्तै लगाऔँ।" (१ थेसलोनिकी ५:८ रूपान्तरित)।
मूल तर्क: ख्रीष्टको दोस्रो आगमन मनगढन्ते वा अनुमानित नभएर साँच्चिक्कै हो भनेर हामी ठोकुवा गर्दछौँ। त्यसकारण उहाँको प्रत्यक्ष्य आगमनको निम्ति तयार भएर बसौँ।
दोस्रो आगमनको विषय अझ महत्त्वपूर्ण छ भनेर यस अध्यायमा हामी अध्ययन गर्नेछौँ। यस अध्यायमा उल्लेख गरिने पदहरूले उहाँको गरिमामय आगमनको बारेमा व्याख्या गर्न अघि वढ्नेछ। तर यस अध्यायमा त्यहि विषय भएतापनि अर्कैतिर ध्यान गएको हामीले पाउनेछौँ। ख्रीष्टको आगमनको विश्वास गर्नुमात्र होइन त्यसको लागि विश्वासीहरू तयार होस् भन्ने पावलको चाहनालाई यस अध्यायमा नियाल्नेछौँ। येशू आउनुभएपछि हाम्रो न्याय भइसकेको हुन्छ भनेर पनि बुझ्नुपर्छ भन्ने उनको इच्छा हो। १ थेसलोनिकी ४ अध्यायमा दिएका पदहरू अत्यन्त उत्साहजनक छन्। अन्तको समय जे हुनेछ सो थेसलोनिकीका विश्वासीहरूले अपेक्षा गरेका भन्दा वढि सकारात्मक हुनेछ। येशूको आगमनको बारेमा थेसलोनिकीका विश्वासीहरू स्पष्ट भएपछि, उहाँको आगमनको लागि कसरी तयार भएर बस्ने भन्ने विषयमा पावलले चासो देखाएको हामी पाउँछौँ। उहाँको आगमनलाई हल्का होइन गम्भिर भएर लिनुपर्छ भन्ने पावलको भित्री चाहना हो।
   
येशूको दोस्रो आगमन कहिले हुनेछ भनेर अनुमान गर्दै कतिपय विश्वासीहरू शान्ति र सुरक्षामा अल्झिरहेका थिए। भविष्यबाणीहरूलाई कोटयाउँदै अन्तको समयमा हुने घट्नाहरूका सूची तिनीहरूले तयार पार्दै थिए। त्यो सूची अनुसार घट्नाहरू भयो भने उहाँको आगमनको निम्ति तयार हुनसकिन्छ भन्ने तिनीहरूको दावी थियो। त्यसले गर्दा ×ए, ती घट्नाहरू हुन बाँकि नै छन्" भन्दै येशूको आगमनको तयार हुन तिनीहरू ढिलासुस्ती गरिरहेका थिए।
   
वर्तमान परिप्रेक्षमा पनि हामी मध्ये त्यहि मनस्थितिमा को छैनौँ होला र? जति धेरै हामी यस संसारमा रहन्छौँ त्यत्ति उहाँको आगमनको निम्ति तयार हुने तरखरमा हामी नहतारेको पाइरहेकाहुन्छौँ। त्यसकारण पावलले थेसलोनिकीहरूलाई सम्वोधन गरेका वचनहरू तिनीहरूलाई मात्र होइन हामीलाई पनि हो भनेर थाहा पाउनु नितान्त आवश्यक छ। 
१॰ न्यायका दुई पाताहरू (उत्पत्ति ३:१५÷२४)
    
उत्पत्ति ३:१५÷२४ पढ्नुहोस्। ती पदहरूमा परमेश्वरले आदम र हवालाई आफ्नो न्यायको फैसला सुनाइदिनुभएको छ। तर उहाँले गर्नुभएको न्यायमा सकारात्मक र नकारात्मक पक्षहरू छन्, ती के हुन्?
  
१ थेसलोनिकी ५:१÷११मा न्याय भन्ने शव्द कोरिएको छैन। तर ती पदहरू हामीले पढ्यौँ भने त्यहाँ व्यक्त गरिएका कुराहरूले न्यायसँग अत्यन्त सम्बन्धित भएको हामी पाउँछौँ। स्वर्गमा सारा मानिसहरू परमेश्वरको अगाडि उभिनेछन् र त्यसबेलामा मात्र उहाँले प्रत्येकको न्याय गर्नुहुनेछ भनेर कतिपय धार्मिक शिक्षादिक्षा साथै इसाईहरूले नै विश्वास गरिएको पाइएको छ। संसारको अन्तमा मात्रै सबैको न्याय हुनेछ भन्ने शिक्षातिर नलाग्न पावलले थेसलोनिका विश्वासीहरूलाई सावधान गराउँदछन्। बरू, वर्तमान दैनिक जीवनमा नै न्यायले हामीलाई वास्तविक रूपमा प्रभाव पारिरहेको छ भन्ने कुरालाई ख्याल राख्‍नुपर्छ भनेर पावलले औँल्याउँदछन्।
  
न्यायको बिषयवस्तुमा आजका धेरै मानिसहरू असजिलो महशुस भएको पाइन्छ। अपराध गर्दा पाउने दण्डको बारेमा तिनीहरू सोच्न चाहन्दैन। तर न्याय भन्ने कुरा केवल धम्की, सजायँ र मृत्युमात्र होइन भनेर बाइबलले औँल्याउँछ। बाइबलले दिएको न्यायको परिभाषा हामीले सोचेको भन्दा फराकिलो छ। बाइबलले विभिन्न उदाहरणहरूद्वारा त्यस फराकिलोलाई प्रस्तुत गर्दछ। न्यायको सकारात्मक पक्ष पनि छ भनेर बाइबलले दिएको उदाहरणबाट बुझ्न सकिन्छ। कतिपय गुणिलो मानिसहरूले सदाशयता, दया, करूणा जस्ता सरल स्वभावहरूलाई दैनिक रूपमा देखाइरहेका हुन्छन्। त्यो स्वभावलाई वास्ता नगरिएको हुन्दैन, न त त्यो स्वभाव देखाएबापत ती मानिसहरूलाई इनामबाट बँचित भइरहेको हुन्छ (मत्ती १०:४२ उदाहरणमा हेर्नुहोस्)। हामीले राम्रो काम गरोस् वा नराम्रो काम गरोस्, परमेश्वरले हेरिरहेको हुन्छ। यस संसारको अन्तमा हामीले गरिरहेका कामहरूको फल देखाइने छ। अर्थात् हामीले जे स्वभाव देखाउँछौँ त्यो कत्तिको अर्थपूर्ण रहेछ भनेर हामीले हेर्न अवसर पाउनेछौँ।
   
बाइबलका प्रारम्भिक कथाहरूमा न्यायका दुई पाताहरू स्पष्ट रूपमा देखाइएका छन्। अदनको बँगैचामा आदम र हवाको पापलाई परमेश्वरले नकारात्मक रूपमा फैसला गर्नुभएको थियो। रमणिय अदनको बँगैचा छोड्नु, बच्चा जन्मिने बेलामा प्रसव वेदनामा पर्नु, पसिना बगाएर खेतबारीमा काम गर्नु जस्ता परिणामहरू पापको कारणले भएका थिए। फेरि त्यसै समयमा परमेश्वरले तिनीहरूलाई सकारात्मक रूपमा न्याय गर्नुभएको पनि हामी पाउँछौँ। सैतान र ती परिणामहरू दैविक स्वभाव पाएर जन्मिएका मानिसहरूको निम्ति शत्रु हुन् भनेर उहाँले फैसला गर्नुभएको थियो। परिवर्तित भौगोलिक परिस्थिति र मौसममा तिनीहरूले दु:ख नपाउन् भनेर परमेश्वरले तिनीहरूलाई सदाशयता देखाएर छालाका लुगाहरू लगाइदिनुभएको थियो। तिनीहरूको पापलाई ख्रीष्टको पवित्र र धार्मिक जीवनले ढाक्नेछ भनेर तिनीहरूले लगाएका छालाको लुगाले देखाएको थियो। 
   
हत्यारा कैनलाई परमेश्वरले दिनुभएको इलाकाबाट निकाल्नुभएको थियो। यो न्यायले ल्याएको नकारात्मक परिणाम थियो। तर उसलाई कसैले नमारुन् भनेर एक किसिमको छाप परमेश्वरले कैनलाई लगाइदिनुभएको थियो। जल प्रलय भएको बेलामा सम्पूर्ण मानव जातको नाश भएको थियो। त्यो न्यायको नकारात्मक पक्ष थियो। तर सत्यानाशको गतीबाट वच्न सकोस् भनेर परमेश्वरले मानिसहरूलाई जहाजको प्रवन्ध गर्नुभएको थियो (उत्पत्ती ६÷९:१७)। त्यो जल प्रलयको समयमा परमेश्वरले गर्नुभएको न्यायको सकारात्मक पक्ष थियो।
   
एकै भाषा बोलेका मानिसहरूलाई विभिन्न भाषा राखिदिनुभएर तिनीहरूलाई अन्यौलमा पार्नुभएको थियो। त्यसको फलस्वरुप तिनीहरू पृथ्वीको चारैतिर फैलिनु परेको थियो। त्यो न्यायको नकारात्मक पक्ष थियो। झट्ट हेर्दा परमेश्वरले सकारात्मक फैसला गर्नुभएको देखिन्दैन। तर अब्राहमलाई नियुक्ति गरेर उनको सन्तानबाट सारा संसारका मानिसहरूले आशिष पाउन् भनेर उहाँले आह्वान गर्नुभएको थियो (उत्पत्ति १२:३ रूपान्तरित)। ती त्यहि मानिसका सन्तानहरू थिए जुन बाबेलको धरहरा बनाएको बेलामा छरिएका थिए (उत्पत्ति ११:९)।
    
हाम्रोसट्टा येशू मर्नुभयो भनेर परमेश्वरले उहाँबाट देखाउनुभएको न्यायलाई हाम्रो निम्ति कसरी सकारात्मक हुनसक्दछ? जब हामी परमेश्वरको न्याय वा इन्साफको बारेमा सोच्दछौँ त्यसबेला येशूले देखाउनु भएको महत्त्वपूर्ण सत्य स्वभावलाई हरदम मनमा किन राखिरहनुपर्दछ?
२॰ अचानक र अपेक्षा नगरिएको समयमा (१ थेसलोनिकी ५:१÷३)
      
१ थेसलोनिकी ५:१÷३ र प्रेरित १:६,७ पढ्नुहोस्। ×समय र मौसम" भनेर ती पदहरूमा उल्लेख गरिएका छन्। त्यसको अर्थ के हो?
×परमेश्वरको दिन" भन्ने वाक्यांश प्रायजसो पुरानो करारमा उल्लेख गरिएका पदहरूमा न्यायको बारेमा व्याख्या गर्नु पर्दा लेखिएको पाइन्छ। अन्तको समयमा परमेश्वरले निर्णायक कामलाई ती पदहरूले वर्णन गर्दछन्। झट्ट हेर्दा परमेश्वरले गर्नुहुने त्यो काम नकारात्मक देखिन्छ, किनभने परमेश्वरको आज्ञा नमान्ने र उहाँका विरोधीहरूलाई उहाँले के गर्नुहुनेछ सो ती पदहरूले खुलासा गर्दछन् (यशैया १३:६÷९, यर्मिया ४६:१०, इजकियल ३०:२÷१२)। येशूले चोरको उदाहरण दिएर  उहाँको आगमनलाई बुझाउन खोजेको कुरालाई नै पावलले पनि पुष्टि गर्न खोजेको थियो भनेर यस अंशका पदहरूले देखाउँदछन्। मत्ती २४:४३ र लूका १२:३९मा येशूले प्रस्तुत गर्नुभएको उदाहरण पढ्नुहोस्।
    
येशूको आगमनलाई बुझाउन तिनवटा उदाहरणहरू प्रस्तुत गरिएकाछन्: (१) परमेश्वरको दिन, (२) रातमा आउने चोर, र (३) बालक जन्माउनु भन्दा अघि दुई जीउ भएकी महिलाले भोग्नु परेको प्रसब वेदना। ती तिनै उदाहरणहरूले बुझाउन खोजेको उद्देष्य एउटै हो: त्यो हो, दुष्टहरूको निम्ति येशूको दोस्रो आगमन नचिताएको बेलामा र अचानक हुनेछ। अन्तको समयमा तयार हुन्छु भनेर पर्खिने काम अन्तको समयमा होइन। तर उहाँको आगमनको निम्ति तयार हुने समय अहिले नै हो। 
    
पावलले थेसलोनिकीका विश्वासीहरूलाई हप्काइरहेको होइन भनेर पद ४ले स्पष्ट पार्दछ। परमेश्वरको दिन रातमा चोर जस्तै आउनेछ भन्ने कुरालाई तिनीहरूलाई थाहा नै थियो। ×तर शान्ति र सुरक्षा" भनेर कराउनेहरूलाईचाहिँ उहाँको आगमनको बारेमा सतर्क भएको हुन्दैन। उहाँको आगमन अचानक भएको र त्यसको फलस्वरुप आफूहरू संहार हुनपरेको स्थितिले तिनीहरूलाई छक्क पार्नेछ।
   
संसारको इतिहास कहिले बन्द हुन्छ र त्यसबेला हुने अन्तिम घट्नाहरू कहिले हुनेछ भनेर चेलाहरूले येशूलाई सोधेका थिए जुन प्रेरित १:६,७मा उल्लेख गरिएका छन्। तर ती घट्नाहरूको बारेमा तिनीहरूको कौतुहलतालाई येशूले मेटाउन खोज्नु भएको छैन। अन्तको समय कहिले हुन्छ भन्ने जानकारी पाउने तिनीहरुको काम होइन। संसारको अन्त यस बेला उबेला हुन्छ भनेर मानिसहरूले त्यसबेला पनि अनुमान गरिरहेका थिए भनेर पावलले उल्लेख गरिएको ×समय र मौसम वा वेलाबखत" भनेर पावलले उल्लेख गरेकोबाट थाहा पाइन्छ। संसारको अन्तको बारेमा अनुमान गर्नु वा विभिन्न भविष्यवाणीको पछि लाग्नाले उत्तेजना फैलाउँछ। तर त्यो सकारात्मक नै हुन्छ भन्ने छैन। यदि अनुमान गरिएको समयमा येशू आउनुभएन भने मानिसहरू हतोत्साह र निराश हुन्छन्। येशूको आगमनको बारेमा अनुमान गर्नाले अर्को खतरा निम्त्याउन सक्दछ। उहाँको आगमन धेरै पछि हुनेछ त्यसकारण हतार नगरौँ र अहिले नै किन येशूभक्ति जीवन बिताउने भनेर धेरै मानिसहरू उहाँको निम्ति जीउन छोड्न सक्छ।
    
लूका २१:३४३५मा के धारणाहरू छन् जुन १ थेसलोनिकी ५:१÷११मा पनि पाइन्छ?
    
मोजमज्जा गरेर वा जाँडरक्सी खाएर मात्तिन्दै, अहिले रमाइलो गरौँ भनेर धेरै मानिसहरू आत्मिक भोकबाट भाग्न खोज्छन् भनेर लूका २१:३४ले खुलासा गराउँदछ। जीवनको समस्याहरूप्रति बढि चिन्ता हुनुपरेकोले कतिपय मानिसहरू येशूको आगमनको निम्ति तयार हुन विर्सन पनि सक्दछन्। जो मानिसहरू अल्छि छन् र यस जीवनको क्षणिक मोजमज्जामा मात्र डुब्न चाहनेहरूको अन्तको समयमा तिनीहरू फुत्किन सक्दैन। तिनीहरूलाई येशूको आगमनले चकित तुल्याउनेछ। तर जो चनाखो भएर बस्छ तिनीहरूले मात्र राहत पाउने छ भनेर येशूले लूका २१:३४÷३५मा बताउनुहुन्छ।
   
तयार हुन ठिक काम गरिरहनुपर्दछ र धर्मको नाउँमा अतिबादी हुनुहुन्दैन। तर येशूचित्तले प्रभावित भएर उचित र सन्तुलित जीवन हामीले कसरी बिताउने? यस बारे चिन्तनमनन गर्नुहोस्। 

३॰ येशूमा विश्वास गर्नेलाई फायदा (१ थेसलोनिकी ५:४,५)
    
येशूको दोस्रो आगमनमा तयार नहुनेहरूको अवस्था कस्तो हुन्छ भनेर पावलले १ थेसलोनिकी ५को सुरूमा सूची बनाएर प्रस्तुत गर्दछन्। येशूको दोस्रो आगमन निश्चित छ भनेर थेसलोनिकीका विश्वासीहरूले थाहा पाइसकेको थियो। तर कहिले येशू आउनुहुन्छ?  त्यो समयको जानकारी तिनीहरूमा थिएन। जो मानिसहरू तयार भएर बस्दैनन् तिनीहरू अत्यन्त चकित हुनेछन्। तिनीहरूको निम्ति उहाँको आगमन अप्रत्याशित हुनेछ र उहाँको आगमनले तिनीहरूलाई विस्मित पार्नेछ। येशूको आगमनमा विश्वास नगर्ने भएकोले कतिपय मानिसहरू तयार भएका हुँदैनन्। समयको अन्त नजिक भएपछि वा बुढो भएर मर्न अगाडि येशूलाई विश्वास गरूँला भनेर कतिपयले विश्वास गर्न ढिलाई गरिरहेका हुन्छन्।
    
सन् १९६४मा येशूको आगमन हुनेछ त्यसकारण चर्चका विश्वासीहरू तयार हुनुपर्छ भनेर सन् १९५०को दशकमा एक जना प्रचारकले प्रचार गरेका थिए। एक जना नवयुवकले त्यस प्रचारको आह्वानलाई सुनेको थियो। ए, उहाँको आगमन त धेरै पछि हुनेछ त्यसकारण सन् १९६२पछिमात्र तयार हुन्छु, अहिले नै त्यसको निम्ति तरखर गर्नुपर्दैन भनेर त्यस युवकले सोचेको थियो। हुनत येशूको आगमन नजिक छ भनेर मानिसहरूलाई सजग गराउने त्यस प्रचारकको लक्ष्य थियो। तर त्यस युवकले ठान्यो, येशूको आगमनलाई तयार हुन धेरै समय बाँकि नै छ। यसरी उहाँको आगमनको निम्ति तयार हुन ढिलाइ गर्नु खतरापूर्ण छ किनभने हाम्रो जीवन कहिले अन्त हुन्छ सो हामीलाई थाहा छैन। आजको दिनसम्म बाँचीरहुँला भन्ने निश्‍चित हामीमा छैन। अहिले नै तयार भएर बस्नको निम्ति येशूको आगमन कहिले हुन्छ भनेर सुर्ता गर्नुपर्दैन भन्ने आत्मज्ञान हाम्रो निम्ति शुभसन्देश हो।
    
१ थेसलोनिकी ५:४,५ पढ्नुहोस्। दिन र रात, अन्धकार र ज्योति भनेर पावलले कोरेको शव्दचित्रको आत्मिक अर्थ के हो? तपाईँको जीवनको कुन भाग ज्योति भनेर वर्णन गर्न सक्नुहुन्छ र कुनचाहिँ भाग अन्धकार थियो भनेर वयान गर्न सक्नुहुन्छ? तपाईँले यस बारे गरेको चिन्तनलाई राम्ररी सोच्नुहोस्।
  
दिन र रात, अन्धकार र ज्योतिको अन्तर के छ भनेर पावलले ती पदहरूमा व्याख्या गर्न सुरू गरेको पाइन्छ। ती दुई अवस्थाको अर्थ सर्वनाश र त्यसबाट राहत पाउने भनेर  पद ३ले बुझाउँछन्। येशूको आगमनमा विश्वास नगर्नेहरू उहाँको आगमनमा अचम्भित हुनेछ भनेर पावलले भन्न खोजिरहेका थिए। तर उहाँको आगमनमा विश्वास गर्नेहरू अचम्म मान्नेछैन। किन त? किनभने तिनीहरू ज्योतिमा हिँडिरहेका हुन्छन्। बाइबल, ×मलाई बाटो देखाउने बत्ती हो॰॰॰॰॰॰॰मलाई अगुवाई गर्ने ज्योति हो" (भजन ११९:१०५, रूपान्तरित)। भविष्यमा हामीलाई जेसुकै होस् तर आत्मिकरूपमा हामी तयार भएर बस्नुपर्छ भनेर सुचना दिन हामीलाई भविष्यवाणी दिइएको हो। पछि हुने कुरालाई हामीले राम्ररी थाहा पाइराख्‍नु  हाम्रो निम्ति फायदा छ किनकि त्यो कुरा हाम्रै अगाडि भइहाल्यो भने त्यसले हामीलाई अचम्म पार्नेछैन।
    
दोस्रो आगमनको निम्ति तयार हुनु भनेको बाइबल अध्ययन गर्न गम्भिर हुनु हो। तयार हुनु भनेको हामीहरूको हृदयको ढुकुटी स्वर्गमा थुपार्नु हो। तयार हुनु भनेको दिनदिनै परमेश्वरमा अर्पित वा समर्पित जीवन बिताउनु हो।
   
बर्तमान समयमा परमेश्वरबाट टाडा राख्‍न धेरै तत्वहरू छन्। काम, कम्प्यूटर, इमेल, इन्टरनेट, टेलिभिजन, विभिन्न आकर्षित र लोकप्रिय सिनेमाहरू र मनलाई सञ्‍चो गर्ने लागु औषधीहरूको जञ्‍जलमा हामी सजिलैसँग फस्न सक्दछौँ। सारा समयमा लागु हुने आह्वानलाई पावलले घन्काइरहेकाछन्: परमेश्वरबाट टाडा राख्ने तत्व वा प्रलोभनहरूबाट टाडा बस। तिमीहरूको जीवनमा परमेश्वरको वचनले प्राथमिकता पाउन्। अनि जे कुरा अप्रत्याशित रूपमा घटेपनि तिमीहरू अचम्म हुनेछैन। (जे कुराहरू हुन आउँछ त्यो बाइबलले भनेकै थियो भनेर हामी ढुक्क भएर उहाँको आगमनको निम्ति तयार भएर बस्नेछौँ)।
४॰ हुने कुरालाई निरन्तररूपमा निगरानी गरेर बस्नु (१ थेसलोनिकी ५:६÷८) 
   
१ थेसलोनिकी ५:६÷८ पढ्नुहोस्। येशूको दोस्रो आगमनको लागि तयारी भएर बस्ने क्रममा मादक पदार्थ खाएर मात्तिन्दै राती सुत्‍ने मानिसहरू जस्तै हामी नहौऔँ भनेर पावलले दिएको गम्भिर खबरदारीको अर्थ के हो? उहाँको आगमनको लागि हरदम चनाखो भएर बस्नुपर्छ भनेर त्यस जँड्याहा अर्थात् सुतुवाको उदाहरणले हामीलाई कसरी स्पष्टसँग बुझाउँछ?
    
पावलले पद ६ ×यसकारण" वा ×तसर्थ" भनेर सुरू गर्दछन्। येशूका सच्चा भक्तहरू दिन र ज्योतिका सन्तान हुन् भनेर पावलले यकिन गरिसकेका थिए। ती विश्वासीहरू येशूको आगमनको निम्ति अझ तयार भएर बस्नु भनेर १ थेसलोनिकी ५:६÷८मा बढि पावलले जोड दिएको पाइन्छ। पद ७ केहि हदमा फरक छ। थेसलोनिकीका विश्वासीहरू जागा होओ, गम्भिर होओ र अगाडि आउने चुनौतीहरूको निम्ति तयार होओ भनेर पावलले पद ६ र ८मा भनेका छन्।
     
निदाउनु र जागा हुनु भनेको केहो भनेर तिनीहरूको भिन्नतालाई पावलले औँल्याउँदछन्। विश्वासीहरू ×दिनका भएकाहुनाले" तिनीहरू निदाएर बस्नु मनासिब छैन भनेर उनले भन्छन्। निदाउनु भनेको रातको निम्ति हो। पावलले शव्दचित्रलाई उपमाको रूपमा यहाँ प्रयोग गरिरहेकाछन्। निदाउनुको अर्थ आत्मिक अल्छिपना हो। बाइबल वा आत्मिक कुरामा चासो नदिनुलाई सुतेको मानिस भनेर सम्वोधन गरिएको छ। पद १०मा त झन त्यस्तो मानिस मरेको हो भनेर बुझाउँछ। ×हामी नसुतौँ" को अर्थ ×निदाउन पनि नखोजौँ" हो। थेसलोनिका विश्वासीहरू जागै थिए भनेर पावललाई थाहा थियो, तै पनि तिनीहरू अझ चनाखो भएर बसुन् भनेर पावलले तिनीहरूलाई उत्साहित गराउँदछन्।
   
मतवाली भएर होइन तर गम्भिर वा आत्मिक जीवनमा स्थिर भएर बस्न पावलले तिनीहरूलाई प्रोत्साहन दिन्दछन्। गम्भिर हुनु वा मन स्थिर पारेर राख्‍नु भनेको पावलको समयमा गहिरो सोचमा पर्नु वा तर्कपूर्ण जीवन बिताउनुलाई बुझाउँथ्यो। ती शव्दचित्रलाई पावलले कोरेर थेसलोनिकीका विश्वासीहरू बाइबल पढ्दा होशियारी र ध्यानमग्न हुनुपर्छ भनेर निर्देशन दिन्दछन्। कतिपय मानिसहरूले बाइबललाई अन्तको समय कहिले हुन्छ भनेर समय निर्धारण गर्न प्रयोग गर्दछन्। कतिले त परमेश्वरले खुलासा नगर्नुभएको रहस्यहरूलाई खोतल्न पनि बाइबल प्रयोग गर्दछन्। गम्भिर रूपमा बाइबल अध्ययन गर्दै समयको अन्तको लागि विश्वासीहरू तयार भएर बसुन् भन्ने पावलको चाहना थियो। गम्भिर हुनु, रक्सीले मात्तेर ननिदाउनु भनेको अर्थ विवेकलाई बसमा राख्‍नु हो भनेर पावलले १ थेसलोनिकी ४:१÷१२मा औँल्याउन खोजेको पनि हुनसक्छ।
   
दिन भनेको जागा हुने समय हो र गम्भिर हुने समय हो। राती नै मानिसहरू सुत्दछन्। प्रायजसो राती नै मानिसहरू जाँड रक्सी खाएर मात्तिन्छन्। तर पद ८मा पावलले सैनिक वा सुरक्षा गार्डको उदाहरण दिन्दछन्। सुरक्षा गार्डहरू दिनमा र रातमा जागा भएर बस्नुपर्छ। आफ्नो काममा सधैँ गम्भिर र चनाखो भएर बस्नुपर्छ। सुरक्षाको निम्ति खटिएका वा चौकिदार बसेका सिपाहिँहरू जहिले पनि अत्यन्त होशियार भएर बस्नुपर्दछ। त्यहि रूपमा येशूका विश्वासीहरू पनि उहाँको दोस्रो आगमनका निम्ति तयार हुन होशियारसाथ जागा भएर बस्न पावलले अपेक्षा गरेका थिए। जसरी आफ्नो पोस्टमा सिपाहीहरू सुरक्षा गर्न खट्दा हतियारहरूले सुसज्जित हुनुपर्दछ, त्यसरी नै विश्वासीहरू पनि आफ्नो काममा खटिन्दा तिनीहरूको सबै आत्मिक औजारहरूसाथ सुसज्जित भएर बस्नुपर्दछ।
   
मानौँ पावलले लेखेका माथिका वचनहरू तपाईँकै लागिमात्र हो रे! उनले भनेका ती वचनहरूलाई तपाईँले कसरी सक्रिय गराउने? अर्थात् पावलले भनेको अनुसार चल्न तपाईँको जीवनमा कस्तो परिवर्तन ल्याउनुपर्दछ?
५॰ एक आपसलाई हौशला देऊ (१ थेसलोनिकी ५:९÷११)
   
१ थेसलोनिकी ५:१÷११ पदहरूमा येशू आउनुहुन्दा न्यायका दुई पक्षहरू हुने कुरालाई पावलले औँल्याएका थिए भनेर हामीले हेरेका थियौँ। फेरि १ थेसलोनिकी ५:९÷११मा मुक्ति र मुक्तिको पथमा नलाग्नेहरूले कस्तो दण्ड भोग्नुपर्नेछ भनेर उनले औँल्याएको पाउँछौँ। संसारको अन्तसम्म विश्वासीहरू ख्रीष्टमा आस्थावान भएर बस्न सक्दछन् किनभने तिनीहरू ज्योतिका सन्तानहुन् भनेर वाचा दिएका छन्।
  
१ थेसलोनिकी ५:८÷११ पढ्नुहोस्। ती पदहरूमा के समसामयीक र महत्त्वपूर्ण सन्देशहरू छन्? कस्तो खालको आशा पावलले सम्वोधन गरिरहेकाछन्? त्यहि आशालाई हामीले पनि कसरी दावी गर्न सक्दछौँ? ती पदहरूमा येशूको सुसमाचार कसरी चित्रण गरिएको छ?
   
बाइबलमा उल्लेख गरेका दण्ड भन्ने कुराहरू केवल बाइबलको कालमा मात्र लागु भएका संस्कार हुन् र अहिले त्यो समयसापेक्षित छैन भनेर कतिपयले व्यक्त गर्दछन्। तर त्यो गलत तर्क हो। मानिसहरूको सिमित भाषाले गर्दा परमेश्वरले सत्यलाई समायोजन वा मिलाउनुभएको कुराचाहिँ सत्य हो। तर परमेश्वरले दिनु हुने वा कार्यान्वन गर्नुहुने दण्ड केवल पुरानो करारको समयमा मात्र सिमित भएको पाइन्दैन। त्यो नयाँ करारमा पनि जताततै भएको पाइन्छ। त्यसबारे प्रभु येशू आफै पनि बोल्नुभएको थियो (लूका २१:२३, यूहन्ना ३:२६)। पावलले पनि त्यसबारे लेखेका छन् (रोमी १:१८, १ थेसलोनिकी १:१०)।अनि यूहन्नाले पनि आफ्नो दर्शनमा त्यसबारे देखेका कुरालाई लेखेका छन् (प्रकाश ६:१६,१७, १५:१)। त्यसकारण खलनायक सैतानको चर्तिकलामा बस्न रुचाउनेहरूको गति के हुन्छ भन्ने कुरालाई हामी पन्छाउन सक्दैनौँ। त्यसले परमेश्वर र उहाँले रच्नुभएको मुक्तिको योजनामा अत्यन्त उल्लेखनीय भूमिका खेल्छ भनेर देखाउनुपर्छ। नत्र भने हाम्रो निम्ति बाइबलमा त्यसबारे उल्लेख गर्न अवश्यक हुँदैन थियो। 
   
हो, दण्डको बारेमा यहाँ हामी अत्यन्त गहिरिएर जान सक्दैनौँ। तर परमेश्वरको क्रोध हाम्रो जस्तो होइन भनेर स्पष्टरूपमा हामीले बुझ्नुपर्दछ। परमेश्वर न्यायी हुनुहुन्छ। पापप्रति उहाँको रिस न्यायोचित छ। परमेश्वरको मार्ग हाम्रो मार्ग होइन (यशैया ५५:८,९)। राष्ट्रले बिधिको शासन चलाउनुपर्दछ र विधिलाई लत्याउनेहरूले सजाय पाउनुपर्दछ वा न्यायलाई दुरुपयोग गर्नेहरूलाई त्यसै छोडिने छैन भनेर बाइबलले स्पष्ट गर्दछ। अन्याय गर्नेहरूलाई परमेश्वरले सधैँ आँखा चिम्म गरेर बस्नुहुन्न भन्ने कुरालाई हामीले बुझ्नुपर्दछ। दुष्ट भएर हठि हुनेहरूले सजाय भोग्नै पर्दछ र तिनीहरू ढिलो वा चाँडो नाश हुनेछ भनेर बाइबलले ‍औँल्याउँदछ। हामी सबैले परमेश्वरको आज्ञा वा विधिलाई तोडेकाछौँ। न्यायको अगाडि र न्यायको निम्ति हामी सबैले सजायँ भोग्नुपर्दछ। तर येशूको जीवन, मृत्यु र पुनरुत्थानले हामी सबैलाई मुक्तिको आशा प्रदान गरिएको छ।
     
१ थेसलोनिकी ५:८÷११मा चम्किरहेको परमेश्वरको न्याय नै हाम्रो निम्ति सुसमाचार हो। हामीले दण्ड पाउन् र न्याय गरिएको अनुसार सजायँ भोगौँ भन्ने परमेश्वरको इच्छा होइन। तर उहाँले उपलव्ध गराउनुभएको अनुग्रह र मुक्तिलाई अंगालोस् भन्ने परमेश्वरको सदिच्छा हो। परमेश्वरले गर्नु हुने न्यायबाट हामी राहत पाउन् र सुरक्षित होउन् भनेर उहाँले हामीलाई ख्रीष्ट दिनुभएको छ। त्यसैकारण हाम्रो निम्ति परमेश्वरको न्याय खुशीको समाचार हो र त्यसले सबैलाई हौशला दिनुपर्छ भन्ने पावलको भनाइ हो। परमेश्वरले गर्ने न्यायबाट हामी भय मान्नुपर्दैन (१ थेसलोनिकी ५:११)। असली रूपमा भन्ने हो भने ख्रीष्टमा हामीले कहिलै पनि परमेश्वरको दण्ड भोग्नुपर्दैन किनभने हाम्रो निम्ति क्रुसमा उहाँले सामना गरिसक्नुभएको छ।
  
त्यो भन्दा शुभसमाचार अरू के होला ! 
उपसंहार:
थप जानकारी: ×हामी सबैले चनाखो भएर बस्नु अत्यन्त आवश्यक छ। हामीहरूको हृदय वा विवेक स्वभावैले दुष्ट छ। हाम्रा कमजोर भौतिक शरीरले हामीहरूलाई ढाकिएको छ। जताततै हामी हेर्‍यौँ भने नाजुकै नाजुक अवस्थाले हामीहरूलाई घेरेका छन्। सैतानले हामीलाई नाश पार्न भरमग्दुर प्रयास गरिरहेको हुन्छ। कहिलेकाहिँ हामी निदाउँला रे ! वा हेलचक्राइँ गरौँला रे ! हामीहरूले अपनाउने जीवनशैलीमा लापवरवाही गरौँला रे! तर हाम्रो शत्रु सैतान कहिलै पनि अल्छि भएर बस्दैन। कहिले पनि नथाक्ने सैतानको बारेमा थाहा पाएका हुनाले हामी कहिले पनि नसुतौँ। अरू सुत्ला तर हामीचाहिँ गम्भिर भएर हामीले जे गरेतापनि जागरण भएर बसौँ।" एलेन जी॰ ह्वाइट, टेस्टिमोनिज फर द चर्च, ठेली ५, पृ॰ ४०९बाट रूपान्तरित।
   
×कतिपयले त परमेश्वरको आशिषको दावी गर्नु भन्दा अघि आफू असल छु र परमेश्वरको अगाडि आफू परिवर्तन भएको छु भनेर देखाउनुपर्छ भनेर सुर कस्न खोजेको देखिन्छ। तर॰॰॰हामी जस्तो छौँ त्यस्तै आओस् भनेर येशू चाहनुहुन्छ। हामी पापी वा निरीह अर्थात् कमजोरकै अवस्थामा उहाँमाथि भरपरून भन्ने उहाँको चाहना हो। हामी ज्योतिका सन्तान हौँ भनेर दावी गर्न सक्छौँ। येशूमा भएको कारणले हामी अन्धकार वा रातको सन्तान होइनौँ भनेर यकिन गर्न सक्दछौँ। त्यसकारण विश्वासमा डगमगाएर बस्नु हाम्रो के अधिकार छ त?" एलेन जी ह्वाइट, सेलेक्टेड मेसेजज्, बुक ४, पृ॰ १५०बाट रूपान्तरित।
    
×कतिपय इसाईँ हौँ भनेर दावी गर्नेहरू॰॰॰संसारको निम्ति जिइरहेका हुन्छन्। उनीहरूको मोजमज्जामा आस्थाले कमै नियन्त्रण गर्न दिएका हुन्छन्। तिनीहरू ज्योतिका सन्तान हौँ भनेर दावी त गर्दछन्। तर तिनीहरू अन्धकारमा हिँडिरहेका हुन्छन्। थाहै नपाइ तिनीहरू रात र अन्धकारको शासकको सन्तान भएर बसेका हुन्छन्।"÷एलेन जी ह्वाइट, टेस्टिमोनिज फर द चर्च, ठेली १, पृ॰ ४०४बाट रूपान्तरित।
   
×परमेश्वर छैन भनेर उहाँको अस्तित्वलाई वेवास्ता गर्ने संसारका मानिसहरू स्वार्थै स्वार्थमा लागिरहेका हुन्छन्। तिनीहरूको केन्द्रविन्दु आफ्नो स्वार्थ पूरा गर्नु हुन्छ। तर यस्ता मानिसहरू अचानक विनाश भएर जान्छन्। तिनीहरूले नचिताएकै बेलामा तिनीहरूले तितो अनुभव गर्नुपरेको हुन्छ। ती बिनाशबाट तिनीहरू भाग्न सक्दैनन्। नाच्दै, मोजमज्जा गर्दै, चुरोट र मादक पदार्थ खाएर मात्तिँदै र परस्त्री वा परपुरूषमा लोटप्रोट भएर बसेका मानिसहरू बधशालामा राँगो मारिन गएका जस्ता हुनेछन्।"÷एलेन जी ह्वाइट, इभान्जलिजम, पृ॰ २६बाट रूपान्तरित। 
चिन्तनमनन:
अ॰ 
येशू भोलि फर्कनुभए के तपाईँ तयार हुनुहुन्छ? यसबारे गहिरिएर सोच्नुहोस्।
आ॰ 
येशूको आगमनको बारेमा सचेत भएर पनि बस्नु रे साथै समाजमा सामान्य जीवन पनि व्यति गरेर बस्नु रे। ती दुईलाई हामीले कसरी सन्तुलन राख्‍ने?
इ॰ 
सेभेन्थ डे एडभेन्टिस्ट मतका विश्वासीहरूले अन्तको समयमा हुने कुराहरूलाई चर्चा गर्न अत्यन्त चासो देखाइरहेका हुन्छन्। त्यसले तपाईँको जीवनमा कस्तो सकारात्मक वा नकारात्मक प्रभाव पारेकाछन वा पारिरहेकाछन्? अन्तको समयमा हुने विविध घट्नाहरू स्पष्टरूपमा बुझ्न मुक्तिको योजनाको बारेमा बुझ्नु किन नितान्त आवश्यक छ?
सारांश: सारा विश्वासी इसाईहरूलाई येशूको दोस्रो आगमनको निम्ति विश्वाससाथ तयार भएर बस्नु भनेर १ थेसलोनिकी ५:१÷११मा पावलले आह्वान गर्दछन्। जब हामी सुसमाचारलाई ग्रहण गर्दछौँ तब हामी ज्योतिका सन्तान हुन्छौँ। जब हामी सुसमाचारको आस्थामा हिँड्छौँ, हामीहरूको मनस्थितिलाई आशा र प्रेमले ओढाएर राख्‍छौँ तब हामी विस्तारै विस्तारै येशूको चरित्रको नमुनामा हिँडन् थाल्दछौँ। आज नै ख्रीष्टको निम्ति हामी मर्न तयार भयौँ भने उहाँ आउनुहुँदा पनि हामी तयार नै हुनेछौँ।
(((



संसारको अन्तमा हुने घटनाहरु  


(१ थेसलोनिकी ५:१÷११)

